
	చ.	
గురుకుచబాహువల్లరులకుం దమపాలిటిపుణ్యవాసన

న్సరులుగ నోచినార మని చంపకమాలిక లుండఁ బంకసం

కరములు తమ్మితూఁడు లురుకాండబలంబువహించి బల్మొనల్

సిరిఁ బచరింపఁ దత్తనువు చిల్లులు వోవఁగ నాడరే జనుల్.

	సీ.	
వేణిబంధమయారవిందబంధుకుమారికాసమాకలితసైకత మనంగఁ

దారుణ్యహిమకరార్ధకిరీటశుద్ధాంతవిహరణోచితమణిద్వీప మనఁగ

రతిమన్మథవివాహరచనామహెూత్సవప్రకటితకనకవేదిక యనంగ

హరిశరాసదురాసదాధిరోపణపణగ్రహమనోరథరథాంగం బనఁగ



	 







	గీ.	
భృతమృదాకారమేదినీకృతి జుగుప్సి, తాశయకుశేశయభవప్రయత్నగౌర

వస్ఫురత్తైజసక్షోణివలయ మనఁగ, బాలిక పిఱుందు కన్నులపండు వయ్యె.

	చ.	
అతిశయరూపరీతి కరభాలికిఁ జొప్పడఁబోదు హస్తినీ

పతులకరంబులు న్మలినభావము దోఁచు ననంటికంబముల్

గతమృదులేతరాకృతులు గాన మనోజ్ఞతయు న్సువర్ణజి

ద్ద్యుతియు మృదుత్వముం గలతలోదరియూరుల కెవ్వి పోలికల్.

	చ.	
తలిరుకటారికాని బలుదంటదొనల్ వెనువెంట నంటు ను

జ్జ్వలశరశాలిసార మొదవ న్మకరాంకము లూని హేమకా

హళగరిమన్ జగత్త్రయజయంబు వహింపఁగఁ జేయునట్టి యి

జ్జలరుహపత్రనేత్రమృదుజంఘికల న్నుతియింప శక్యమే.

	క.	
కంజనయనాశిరోమణి, కిం జరణయుగంబు సొబగు కెంజిగు రగుటన్

సంజాతకోరకంబు ల, నం జితతారకములైన నఖములు మెఱయున్.

	సీ.	
రాజీవచర్యధుర్యకుఁ బాల్పడినఁ గాక ఘనకూర్మరేఖ చేకొనినఁ గాక

వసుమతీభరణలాలసత కోపినఁ గాక మతకరిహరిదారి మనినఁ గాక

దళితారి విక్రమోధ్ధతిఁ జెలంగినఁ గాక రాజహారితకు నేర్పడినఁ గాక

మణివితానాయోధ్యమహిమఁ జెందినఁ గాక కోటేరుటెక్కు నెక్కొనినఁ గాక



	 







	గీ.	
శ్రీఘనోన్నతి కలికి మై చెలువు నెఱపి, కాక చెలి పాదయుగళి మీఁగాళ్లు పిఱుఁదు

నెన్నడుము చన్నుఁగవ మోము చిన్ని మోవి, సాస వేనలి యొకని కెన్నంగఁదరమె.

	క.	
ఈపగిది న్నవయౌవన, యై పరఁగఁ దనూజపెండ్లి కాజనకుఁడు ధా

త్రీపమదాక్షేపణమగు, చాపారోపణము పణము సలిపెఁ గుమారా.

"https://te.wikisource.org/w/index.php?title=పుట:Chanpuramayanam018866mbp.pdf/61&oldid=315678" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 15 అక్టోబరు 2020న 22:54కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

